BALEA NEGRA

Hai case 20 anos que me mataches namorado. Nas salgadas bagoas reviritaronme as
gaivotas, penso que escorreguei nas burbullas do alambique da morrifia e na escuma
anacoreta. Non quixen ancoras e somerxin 0s meus desexos nas pernas da serea.
Levachesme polo corredor da morte, costa abaixo cara o inferno. Tiven que ver
percebes confinados na peste e acantilados afogando na cegueira mais escura.

Corredor Atlantico que me achega a preada enchoupada de incertezas. Perigosa.
Calma. Camarifias, temos un problema. Traen as ondas radiofénicas a mensaxe na
botella: “Mayday”; outra botella chegara anos mais tarde con remitente sanitario:
“Precisanse traxes brancos do Prestige porque non queda ningtin EPI para loitar contra o
coronavirus”.

Comezan os contos de taberna e a procesion de remolcadores, semellan as festas da
Virxe do Carme pero, nesta ocasion, sen Danza de Arcos. Atracan tamén as escusas
propias e estranxeiras, tentan afastar os problemas mar adentro, tentan alonxar a mancha
do esquelete da balea de longo ronsel.

Agonizante e ceibo, o petroleiro peta & porta camarifia e rematase de espallar a
culpabilidade desprovista de medios. Ciscase a responsabilidade por mais que o0s
politicos desexaran que o mar gardase o segredo e que a terra non descubrise as crebas.
O chapapote bicou a costa, castigo de pesca e marisqueo mentres se permitia a caza de
biosbardos. Velai vefien saloucando: sardifias, algas, xurelos, ourizos, ameixas,
longueirons. ..

A balea vagou seis dias, o sétimo escachou e afundiu regalando a maioria do fuel que

iria peregrinando a costa sen Apostolos. Burla negra. Pirata que intenta atacar



Camarifias, protexida polo castelo do Soberano, finalmente encallou na area e bateu a
zoca nas rochas onde topou con nos.

O vento porta os salaios, semellan ouveos dos lobos perseguidos antigamente.
Guiabanse con ruidos e fachuzos ata o vértice dos muros, ai habia un foxo profundo
tapado con maleza para apresalos. En Camarifias ainda se pode ver un foxo para cazar
lobos.

Mestdrase a chegada de voluntarios sen organizacion co turismo da catastrofe e vaise
axigantando a avalancha de solidariedade para alimentar os folgos. Velai a resistencia
do pobo bafiado pola marea branca. Xa vai vindo a orde, as mans voluntarias non te
deixaron trabando as cordas vocais na lonxa; esganandolle as gorxas do pan futuro.
Querias escorar o teu negro veleno nas linguas que se resisten a ser estoupadas para
poder cruzar o rio Grande pola Ponte do Porto e loitar pola xustiza ecoldxica, politica e
social.

STOP! Raqueiros! As veces as indemnizacions aprovéitanse do lombo branco de
balde. Empatia, ideais, aventura, novidades, ecoloxismo; pero de balde. “Outro mais!”,
berraban alguns descarados afectados que xa tifian o difieiro no papo. Dia tras dia a
posta de Sol en cabo Vilan pofiia unha pinga de fermosura ante aquela catastrofe.

O teu piche abala a conciencia encharcada en desacougo. Vomitas sobre a cadea
humana do peche perimetral que busca engaiolar o dono da culpa, raza ceiba &
chapacuiia. Hai mareas que moven feixes de cartos con interesados silencios.

A traxedia namorou paisaxes e corazéns voluntarios que agromaron descendencia,
fillos da traxedia.

Fondean paifios, varan araos e cormorans. Mergullanse as confrarias e a vecifianza.

Asolaganse os cantos rodados que o vento e a auga tallaron, agora tinguense dunha



morea de cru esparexida pola costa. Unha mostra deles son a “Pedra do Oso” ou os
“Namorados” que habitan na praia de Reira.

Nunca Mais foi o paraugas que acolleu e promoveu a denuncia de todo o mundo.
Colaborando, organizdndose, debatindo e movilizdndose en multitudinarias
manifestacions da conciencia libre; do pobo vivo con honra. Bravura fervendo na
bandeira negra e azul.

Vieiros trouxeron imaxes e memoria para non trocar os berros xustos. Eu non
apandei co que che convifia.

Longo foi o xuizo mais ninguén quedou conforme. Houbo mar picado de
sensacionalismo, tremendismo, manipulacién e sobreactuacion; que por desgraza, molla
a verdade.

Pingas de suor nos fondos sacrificios de moitas mans, pingas diluidas inxustamente
coma o encaixe de Camarifias que afogou na bodega do Titanic. E certo, de veras que
foi asi. Na historia tamén se escoitan os hipndticos repeniques dos palillos contra a
coira. Ai esta a tradicion, a memoria, o picado. Que é o picado?, unha técnica propia das
palilleiras de Camarifias, a arte de trasladar os desefios de encaixe a un carton que se
utiliza varias veces para palillar. Todo isto e mais, esta na vila e tameén no seu Museo do
Encaixe.

Sempre aboiard a tralla brava dos monos brancos, dos voluntarios de conciencia
coma o0s vecinos de Camarifias. No 1890 enterraron, xunto co cura da parroquia de
Xavifia, os corpos dos 172 falecidos do Serpent. Fixérono no que se chamou o cemiterio
dos Ingleses, o naufraxio do buque britanico so tivo tres superviventes pero na punta do
Boi naufragaron mais barcos e houbo mais enterros.

No recanto onde se mestura o orballo e o salitre, zoa o testemufio abafante da

lembranza; chapapote mareado polo cheiro a morte incrustado nas maniotas. Bagoas



negras choran as flores rosas das camarifias, estes arbustos dan nome a vila.
Chamabanse “herba da fame” porque durante a guerra civil a xente comia o seu froito
para enganar ao estdbmago. Hoxe esta protexida e en perigo de extincién. A maior
reserva atopase no areal do Trece, aos pés da duna rampante, na ladeira do monte
Branco.

En Camarifias naceu Cristina Fernandez Pasantes, pioneira muller fareira. A maior
parte da sUa vida estivo no faro de cabo Vilan, ali loitou contra os maltiples naufraxios
da igualdade.

Camarifian volveuse Manfred Gnadinger, chegou nos anos sesenta con paz interior,
fantasia e soidade. Este anacoreta estableceuse en Camelle, na beira do mar; creou a sta
obra con pedras, cunchas e materiais que as ondas lle proporcionaban. O mar tamén
trouxo o chapapote do Prestige que tinguiu a sUa creacion, 0 negro cru matou as suas
vistosas cores e a tristeza empapouno. Morreu ao mes.

O legado de Man esté protexido, conservado e difundido no Museo do Aleman de

Camelle. Eu preguntome, que diria Man?

(Sofiei que unha balea negra morria na costa ao pé das mifias esculturas, sofiei que a
enterraba e que despois morria eu. Eternamente serei escultor, pintor e circulo. Son Man
de Camelle. Sempre escribirei cartas nadticas alumeado polos faros e coma o corvo de

Edgar Allan Poe, repetirei toneladas de veces: “NUNCA MAIS”).

